
IS-SERHAN TAGHNA HUWA GESU KRISTU

Hajjitna saret bhac-cikkulata! Meta nibdew nieklu ¢-c¢ikkulata bhal donnu xejn ma jwaqqafna
gabel nispi¢cawha kollha. Nieklu bic¢ca u nfittxu bi¢ca ohra sakemm intemmubha. Inkella ma
nkunux sodisfatti.

Hekk jigrilna fil-hajja: xejn ma jaqtghalna l-aptit. Ghandna kemm ghandna, dejjem irridu
aktar. Much needs more. Donnu ma hemmx affarijiet li jimlewna. Ghalhekk hajjitna saret
telliega sfrenata biex nippruvaw diversi hwejjeg bit-tama li fl-ahhar niltaqgghu ma’ xi haga li
tikkuntentana. L-attivizmu ged jifligna. Irridu nieklu b’zewgt ixdieq anki jekk hemm riskju li
nifgaw. Il-fatt li 1-hajja saret mghaggla, sabarna gsar, zdiedu t-tensjonijiet u sirna nisparkjaw
malajr. Konsegwenza ta’ dan, ir-relazzjonijiet ta’ bejnietna saru jitkissru malajr. Id-
deluzjonijiet zdiedu ghax minghalina nkunu sibna dak li jimliena, imma ftit wara nibdew
inhossu I-vojt.

Kien ghalhekk li fl-ahhar Ittra Pastorali semmejt li “minkejja 1li l-kotra ghandhom
geddumhom fix-xghir, hafna jhossu l-vojt u, ipalaw kemm ipalaw, ma jirnexxilhomx ikunu
kuntenti”. Dan il-vojt jinkwetana. Huwa minnu li l1-ekonomija sejra tajjeb, imma qed taghmel
il-vittmi wkoll ghax ged tohloq fogra godda. Huwa fatt li 1-industrija tal-pjacir splodiet u din
ukoll ged thalli casualties. Huwa fatt maghruf li zdiedet sew id-dipendenza fuq il-medic¢ina
kontra 1-gheja mentali, 1-ansjeta u d-depressjoni.

Dan ifisser li dak kollu li ghandna mhux bizzejjed biex inhossuna mistrieha. Ghalhekk, meta
ged nistagsu dwar x’jista’ verament jaghmilna kuntenti, ahna geghdin naghmlu mistogsija
serja hafna, ghax hija mistogsija dwar is-sens tal-hajja, biex ma jigrilniex li nsibu ruhna nigru
wara r-rih u nirrendu hajjitna assurda. Din id-domanda dwar it-tifsira profonda tal-hajja ma
ssirx mill-mohh imma mill-qalb!

Ghalhekk inkunu tassew boloh jekk ma naghtux kas ta’ din il-karba li tielgha mill-qiegh tal-
galb tal-bniedem tal-lum. Is-socjeta taghna forsi tidher li hija belha, imma belha ma hijiex u
verament qged tistagsi llum x’jista’ jimla 1-qalb. Anki jekk f’dan it-tfittix is-so¢jeta taghmel
ghazliet hziena, dawn huma tentattivi biex fl-ahhar jirnexxielha verament tistrieh.

Fl-Ittra Pastorali nikkwota lil Santu Wistin li ghadda minn din l-esperjenza ta’ tfittix. Fil-hajja
Wistin ipprova diversi hwejjeg imma baqa’ vojt sakemm sab lil Alla. Fil-fatt, fil-bidu tal-
Istqarrijiet tieghu, huwa jghid: “Int ghamiltna ghalik, o Alla, u 1-qalb tal-bniedem ma ssibx
mistrieh jekk mhux fik”. It-twegiba li sab Santu Wistin hija l-istess twegiba li ghandna bzonn
ahna llum. Ghandna bzonn niffukaw il-harsa taghna fuq Gest, dak li fl-Ittra Pastorali sejjaht
l-uniku necessarju fil-hajja. Fil-prezenza ta’ Gesl kollox isir relattiv u sekondarju.

Kemm nixtieq li xi darba ahna jkollna I-grazzja li naghmlu l-istess stqarrija li ghamel Xmun
meta Marija pprezentat lil Gesu fit-Tempju: “Issa, o Sid, tista’ thalli -qaddej tieghek imur fis-
sliem skont kelmtek, ghax ghajnejja raw is-salvazzjoni tieghek”. Nitolbu 1-grazzja biex fl-
istorja taghna jkun hemm mument fejn inkunu nistghu nghidu: illum rajna lil Gesii — Mulej
tieghi u Alla tieghi! Hawnhekk biss il-galb tal-bniedem tistrieh. L-ghan tal-Ittra Pastorali



huwa proprju dan: li nghinkom f’din it-tfittxija biex taraw lil Gest u biex bhala Knisja ma
naghmlux zball li flok gamh naghtukom il-karfa.

Meta llum geghdin ni¢celebraw 1-Ghid tal-Assunta, lagatni I-fatt li llum Marija strahet! Mhux
fis-sens li I-mewt serrhitha kif jigri meta tmut persuna li tkun batuta; imma Marija strahet
ghaliex, meta 1-Mulej Gesu sehibha mieghu fir-rebha fuq il-mewt u giet imtellgha s-Sema bir-
ruh u l-gisem, saflahhar hija rat lil Alla. Marija ghaddiet hajjitha tfittex lil Alla. Marija hija
dik li ghamlet il-pellegrinagg tal-fidi. Min jaf kemm stenniet u xxennget ghal dan il-mument
biex tara lil Alla! Nisthajjel li llum, bhal Xmun, Marija ged tghid: ‘Issa, o Sid, qalbi
mfawra... issa galbi strahet’.

Ghalhekk, jekk f’hajjitna nkunu ghaddejjin mill-esperjenza tal-bahh, ma nkomplux infanndu
fil-vojt, ma nkomplux nigru bla nifs wara dak li ghandu biss id-dehra li jista’ jissodisfa, imma
fil-verita jhallina bil-ghatx. Is-serhan taghna nsibuh kif sabitu Marija meta fl-Assunzjoni
sabet il-Mahbub taghha. Marija skopriet li gabel ma fittxitu hi, fittixha hu; gabel ma xxennget
ghalih, ixxennaq ghaliha hu; mhux hi griet warajh, imma hu gera warajha. Ha tkun din il-
grazzja li nitolbu mhux biss ghalina imma ghas-socjeta taghna kollha, u hekk inkunu tajna
kontribut kbir.



